
PWYLLGOR CRAFFU PLANT A PHOBL IFANC

DYDD MAWRTH, 17 MAI 2016

Present: County Councillor Richard Cook(Chairperson)
County Councillors Boyle, Chaundy, Gordon, Murphy, 
Dianne Rees a/ac Lynda Thorne

94 :   YMDDIHEURIADAU AM ABSENOLDEB 

Derbyniwyd ymddiheuriadau am absenoldeb gan y Cynghorwyr Heather Joyce a 
Derrick Morgan.

95 :   DATGAN BUDDIANNAU 

Atgoffodd y Cadeirydd yr Aelodau o’u cyfrifoldeb o dan Rhan 3 o God Ymarfer yr 
Aelodau.  Datganodd y Cynghorydd Boyle ddiddordeb personol yn eitem 8.  Mae ei 
deulu wedi elwa yn y gorffennol o wasanaethau allgymorth a ddarparwyd gam Ysgol 
Meadowbank.

96 :   COFNODION 

Cytunwyd bod cofnodion y cyfarfod a gynhaliwyd ar 19 Ebrill yn gofnod cywir a 
chawsant eu llofnodi gan y Cadeirydd.

97 :   AROLYGIAETH GOFAL A GWASANAETHAU CYMDEITHASOL CYMRU - 
ARCHWILIO GWASANAETHAU PLANT 

Croesawodd y Cadeirydd Pam Clutton, sef yr Arolygydd Arweiniol ar gyfer yr 
AGGCC, y Cynghorydd Sue Lent (Aelod Cabinet a gyfer Blynyddoedd Cynnar, Plant 
a Theuluoedd a’r Dirprwy Arweinydd) a Tony Young (Cyfarwyddwr, Gwasanaethau 
Cymdeithasol) i'r cyfarfod.  

Cyflwynodd Pam Clutton, ar ran Arolygiaeth Gofal a Gwasanaethau Cymdeithasol 
(AGGCC), yr adroddiad, y cyhoeddwyd copi ohono (tudalennau 13-39) gyda’r 
agenda.

Cynhaliwyd yr arolygiad gan AGGCC ym mis Ionawr 2016, a’i ddiben oedd edrych ar 
y trefniadau mynediad ar gyfer plant a phobl ifanc a’u teuluoedd a naill ai cafodd eu 
cyfeirio ar gyfer gofal a chymorth neu derbyniwyd gwybodaeth am les plant.  

Canolbwyntiodd yr arolygiad ar bum thema:

 Darparu cyfarwyddyd;
 Darparu Gwasanaethau Cymdeithasol;
 Ffurfio Gwasanaethau; 
 Trefniadau Mynediad; a
 Rheoli Gofal Asesu.

Cynghorwyd y Pwyllgor, o ganlyniad i’r arolygiad, ei fod yn glir fod nifer o bethau 
cadarnhaol, er bod, fel y disgrifiodd yr adroddiad, nifer o feysydd i'w gwella.  Câi 



gweithrediad yr argymhellion eu monitro, ac oni bai y câi unrhyw faterion thematig eu 
hadnabod, ni fyddai angen ail-arolygu.

Cafodd y Pwyllgor gyfle i wneud sylwadau, ceisio eglurder neu godi cwestiynau ar y 
wybodaeth a dderbyniwyd.  Ceir crynodebau o’r trafodaethau hynny isod:

 Teimlodd y Pwyllgor fod thema gadarnhaol yr adroddiad yn galonogol a dylid 
ei chyfleu i’r staff.

 Gofynnodd yr Aelodau a oedd gan Weithwyr Cymdeithasol a’r Heddlu ddigon 
o wybodaeth am lefel uchel o ddigwyddiadau o drais ddomestig a 
chamdriniaeth a bod Gweithwyr Cymdeithasol yn ddigon ymwybodol o’r 
grwpiau gwirfoddol a’r asiantaethau cymorth uchod i gefnogi teuluoedd yn 
nyddiad cynnar eu perthnasoedd.  
Dywedwyd wrth y Pwyllgor fod rhai gwasanaethau a oedd ar gael o'r blaen 
ddim ar gael bellach - mae bwlch, nid yn unig yn yr ardal hon ond yn 
genedlaethol.

 Dywedwyd wrth yr Aelodau ei fod yn ymddangos bod yr anawsterau o ran 
recriwtio gweithwyr cymdeithasol yn lleihau. 
Mae awdurdodau lleol wedi mynd yn llai cystadleuol.  Mae'r staff yn teimlo bod 
y gefnogaeth gywir yn bwysig, er enghraifft, rheolwyr sy'n deall pwysau 
llwythau gwaith, sy'n gallu rhoi arweiniad ac ymateb pan godir pryderon.  
Mae’n glir mai'r cwbl mae'r staff eisiau ei wneud yw gwneud gwaith da.  

 Nododd yr aelodau bryderon fod ailfodelu’r gwasanaethau ‘drws blaen’ yn peri 
risg i berfformiad y bydd angen ei fonitro. 
Roedd gan y staff deimladau cymysg o ran sut y câi blaenoriaethau eu 
penderfynu ac y byddai throthwyon cyffredin yn ddefnyddiol. Mae angen 
ymgysylltu'n well gyda theuluoedd; mae ymgysylltu’n allweddol.

 Dywedwyd wrth aelodau, er ei fod yn glir bod lefel uchel o hyder yn 
arweinyddiaeth Cyfarwyddwr Gwasanaethau Cymdeithasol, roedd staff yn 
teimlo y gallai rhywfaint o’u gwybodaeth a’u harbenigedd fod wedi’u defnyddio 
ar gyfer gweithredu Deddf Gwasanaethau Cymdeithasol a Llesiant (Cymru) 
2014 a’r strategaeth ataliol.  

 Ceisiodd yr Aelodau eglurhad ynglŷn ag a oedd yr Arolygwyr neu’r staff yn 
ansicr o ran sut roedd y galw am wasanaethau cymorth hanfodol yn cael ei 
fodloni, gan gyfeirio'n benodol at deuluoedd sy'n cael profiad o drais 
ddomestig a gofal iechyd meddwl sylfaenol.  
Dywedwyd wrth yr aelodau bod gofal iechyd meddwl sylfaenol yn fater 
cenedlaethol; mae staff yn ymwybodol o'r galw ac yn credu, os ydynt am fod 
yn gallu lleihau'r risg ac ymyrryd ar gam cynnar, mae angen gwaith cryf mewn 
partneriaeth ac mae angen adnabod rhagor o adnoddau.

 Gofynnodd yr Aelodau ym mha ffordd y gafwyd yr adborth a dywedwyd 
wrthynt yr eglurwyd nad oedd gofyn am wybodaeth am amgylchiadau personol 
ac na fydd unrhyw wybodaeth a ddarperir yn dylanwadu ar unrhyw ddeilliant.  

 Mynegodd yr Aelodau bryder bod tystiolaeth bod teuluoedd a gafodd eu 
cyfeirio at wasanaethau cymorth gan y cawsant eu hasesu fel rhai nad 



oeddent yn cyrraedd y trothwy ar gyfer gwasanaeth statudol yn aml yn cael eu 
hailgyfeirio at wasanaethau plant a bod hyn yn dyblygu gwaith ar gyfer 
Gweithwyr Cymdeithasol yr oedd ganddynt lwyth gwaith trwm eisoes.  
Dywedodd Swyddogion, gyda chyflwyniad y Strategaeth Cymorth Cynnar, 
cyflwyniad MASH a Theuluoedd yn Gyntaf, y nod yw cyflawni pontio di-dor 
rhwng cymorth cynnar ac ymyrraeth. 

 Trafododd yr Aelodau weithio hyblyg a symudol; nododd y swyddogion bod 
staff yn frwdfrydig ynglŷn â gweithio’n hyblyg a symud i Neuadd y Sir ble 
cafodd llawer o waith ei wneud er mwyn creu amgylchedd gwaith dymunol, er 
y cafodd pryderon eu mynegi ynglŷn â rheoliadau parcio ceir presennol yn 
Neuadd y Sir.  

CYTUNWYD:  Bod y Cadeirydd yn ysgrifennu ar ran y Pwyllgor at yr Aelod Cabinet 
ac at AGGCC er mwyn cyfleu eu sylwadau a’u harsylwadau. 

98 :   ADRODDIAD PERFFORMIAD CHWARTER 4 GWASANAETHAU PLANT 

Croesawodd y Cadeirydd y Cynghorydd Sue Lent (Aelod Cabinet ar gyfer y 
Blynyddoedd Cynnar, Plant a Theuluoedd, a’r Dirprwy Arweinydd) a Kim Brown 
(Rheolwr Gwasanaeth, Polisi a Pherfformiad) i’r cyfarfod.

Darparwyd trosolwg i'r Aelodau o berfformiad Chwartel 4 a dywedwyd wrthynt, er y 
bu rhywfaint o gynnydd parhaus, bu llithriad mewn rhai meysydd yn nghyd-destun 
cynyddu cyfeiriadau a niferoedd llwyth achosion cyffredinol.  

Cafodd y Pwyllgor gyfle i wneud sylwadau, ceisio eglurder neu godi cwestiynau ar y 
wybodaeth a dderbyniwyd.  Ceir crynodebau o’r trafodaethau hynny isod:

 Cadarnhaodd y swyddogion, ar y pwynt hwn, dim ond yr adeilad oedd wedi'i 
sicrhau ar gyfer y Ganolfan Adnoddau Oedolion.

 Mynegodd aelodau bryderon, er gwaethaf derbyn adroddiad cadarnhaol, ar y 
cyfan, nid oedd targedau dangosydd perfformiad yn cael eu cyflawni.  
Dywedwyd wrth yr aelodau nad yw'r ffigyrau bob amser yn cipio neu'n 
adlewyrchu pa mor dda mae'r gwasanaeth yn perfformio.  Bydd dangosyddion 
perfformiad newydd o fis Ebrill a byddant yn cynnwys rhai o’r hen 
ddangosyddion ac felly bydd y flwyddyn nesaf yn flwyddyn llinell sylfaen. 

 Holodd yr Aelodau ynglŷn â ffigyrau'r gyllideb mewn perthynas â lleoliadau a 
brynwyd yn allanol gyda chymarebau cymorth uchel.  
Dywedodd yr Swyddogion y bu cynnydd o ran cyfran y plant sy'n ymddangos 
gyda heriau eithriadol o gymhleth.  Dywedodd y Swyddogion bod y duedd hon 
yn debygol o barhau.

CYTUNWYD:  Bod y Cadeirydd yn ysgrifennu ar ran y Pwyllgor at yr Aelod Cabinet 
er mwyn cyfleu eu sylwadau a’u harsylwadau. 

99 :   LLYTHYR YMWELIAD MONITRO ESTYN 



Croesawodd y Cadeirydd Clive Phillips, Cyfarwydd Cynorthwyol Estyn, y Cynghorydd 
Sarah Merry (Aelod Cabinet dros Addysg) a Nick Batchelar (Cyfarwyddwr, Addysg a 
Dysgu Gydol Oes) ac Angela Kent (Pennaeth Cyflawniad a Chynhwysiant) i’r 
cyfarfod.

Cyflwynodd Clive Phillips ddarganfyddiadau ymweliad Monitro terfynol Estyn a 
gynhaliwyd ym mis Ionawr 2016 i’r Pwyllgor.  O ganlyniad i’r ymweliad hwnnw, mae 
Estyn wedi dweud nad oes angen gwelliant sylweddol ar yr awdurdod bellach a 
chafodd ei dynnu o weithgarwch dilynol, er bod rhai meysydd sydd angen sylw o hyd.

Cafodd y Pwyllgor gyfle i wneud sylwadau, ceisio eglurder neu godi cwestiynau ar y 
wybodaeth a dderbyniwyd.  Ceir crynodebau o’r trafodaethau hynny isod:

 Dywedodd yr Aelodau eu bod yn ymwybodol o nifer o ysgolion answyddogol 
yn yr ardal.  
Fe’u hysbyswyd bod Estyn wedi cynnal arolygiadau ar 3 allan o 4 o’r ysgolion 
hyn a’u bod yn monitro'r sefyllfa.

 Esboniwyd y gellid priodoli'r amrywiad mewn perfformiad yn y sgôr pwyntiau 
wedi'i gapio ehangach i nifer o ffactorau: cyrsiau nad ydynt yn bodloni 
anghenion: pa mor dda mae ysgolion yn ymgysylltu â disgyblion; yr ystod o 
gymwysterau; ac a yw'r disgyblion yn mwynhau'r dosbarthiadau.  

 Holodd yr aelodau am y bwlch mewn perfformiad rhwng merched a bechgyn 
a’r rhesymau am hynny. 
Dywedwyd wrth yr Aelodau bod amrywiadau eang ledled Cymru.  Mae 
perfformiad y merched yn is na chyfartaledd Cymru.  Nid yw’r dyhead yr un 
fath mewn ysgolion sy’n perfformio’n is ac mae angen i’r awdurdod edrych ar 
ysgolion unigol.   

 Mynegodd yr Aelodau bryder am y cyfeiriad bod gan ddisgyblion sydd fwyaf 
mewn perygl o gael eu gwahardd anawsterau iaith a lleferydd yn aml, ond 
dywedwyd wrthynt, er bod ymagweddau adferol yn dechrau cael effaith 
gadarnhaol, mae'n broblem gynyddol. 
Nid yw ymddygiad yn gymaint o broblem, ond y ffaith nad yw 
darpariaeth/dyheadau yn cael eu bodloni, a dangosir hyn drwy ymddygiad a 
phresenoldeb gwael. Fodd bynnag, mae’n glir bod strategaethau ar waith 
erbyn hyn er mwyn mynd i’r afael â’r problemau. 

Cyflwynodd y Cynghorydd Merry ddatganiad byr yn diolch i dîm a swyddogion Estyn 
ond datganodd fod gwelliannau i’w gwneud o hyd, a dywedodd y swyddogion yr un 
peth. 

CYTUNWYD:  Bod y Cadeirydd yn ysgrifennu ar ran y Pwyllgor at yr Aelod Cabinet 
ac at AGGCC er mwyn cyfleu eu sylwadau a’u harsylwadau. 

100 :   ADRODDIAD PERFFORMIAD CHWARTER 4 ADDYSG 

Croesawodd y Cadeirydd y Cynghorydd Sarah Merry (Aelod Cabinet dros Addysg) a 
Nick Batchelar (Cyfarwyddwr, Addysg a Dysgu Gydol Oes) ac Angela Kent 
(Pennaeth Cyflawniad a Chynhwysiant) i’r cyfarfod.  Cyflwynwyd yr adroddiad gan 



Nivk Batchelar.  Tynnwyd sylw penodol yr Aelodau at y ffigyrau absenoldeb 
oherwydd salwch, y data PPDR a’r data NEET. 

Cafodd y Pwyllgor gyfle i wneud sylwadau, ceisio eglurder neu godi cwestiynau ar y 
wybodaeth a dderbyniwyd.  Ceir crynodebau o’r trafodaethau hynny isod:

 Holodd yr Aelodau am y broses derbyniadau i'r ysgol oherwydd bod nifer o 
geisiadau gan rieni sy'n byw yn y dalgylch yn cael eu gwrthod.  
Dywedodd swyddogion bod angen ymgynghori ar y newidiadau arfaethedig i'r 
polisi derbyniadau, gan gofio'r bwriad i fod â phroses dderbyniadau gydwedd. 

 Gofynnodd yr Aelodau a ellid darparu gwybodaeth am y rhesymau pam mae 
cymaint o bobl ifanc ar draws Caerdydd mewn perygl o fod yn NEET.  
Nododd y Swyddogion fod rhesymau gwahanol am hynny, fodd bynnag, 
cafodd y proffil asesu agoredrwydd i niwed ei ddefnyddio, sydd wedi adnabod 
lle mae gofyn am gymorth ychwanegol. 

 Holodd yr Aelodau am ddarpariaeth mewn ysgolion prif ffrwd ar gyfer y bobl 
ifanc hynny sydd ag anawsterau iaith a lleferydd a dywedodd y Swyddogion 
wrthynt y bu gwell ymyrraeth mewn ysgolion prif ffrwd o ganlyniad i gydweithio 
mwy effeithiol.  

 Tynnodd yr Aelodau sylw at y ffaith nad yw sgrinio ar gyfer anghenion iaith a 
lleferydd mewn ysgolion yn gyson.  
Nododd y Swyddogion ei fod ond wedi’i gyflwyno mewn ysgolion uwchradd, 
a'r nod yw ei wneud yn gyson gyda'r bwriad o wella sgiliau cyfathrebu a chael 
mynediad at gymorth i addasu ymddygiad.

 Holodd yr Aelodau am y effaith y mae’n bosibl y bydd y gwrandawiad 
diweddar sy’n ymwneud â rhiant yn cymryd plentyn allan o’r ysgol yn ei chael.  
Dywedodd y Swyddogion y gellid gosod cynsail, fodd bynnag, ar hyn o bryd 
maent yn aros am arweiniad cyfreithiol.     

 Holodd yr Aelodau am y cynnydd o ran ffigyrau NEET yn Ysgol Uwchradd y 
Dwyrain a’r sylw gan y Pennaeth na ddylai rhai o'r plant hynny fod mewn 
addysg prif ffrwd.  
Dywedodd y Swyddogion bod y Bwrdd Gwelliannai Carlam yn cynnal 
cyfarfodydd rheolaidd, a bellach mae'r darlun yn amlwg o wahanol.  Mae’n 
rhaid i ysgolion wneud trefniadau i asesiadau gael eu cynnal os byddant yn 
teimlo bod person ifanc wedi’i leoli’n amhriodol mewn addysg prif ffrwd. 

 Bu newidiadau i'r ffigyrau mewn ysgolion eraill; maent yn cael eu herio o ran 
pam y bu cynnydd yn nifer y bobl ifanc sy'n mynd yn NEET.

 Mae ysgolion yn dod o hyd i ddewisiadau gwahanol i wahardd; mewn ysgolion 
cynradd, rheolir ymddygiad yn unigol, fodd bynnag mae pobl yn cael eu 
datgyweddu ar ôl pontio i’r ysgol uwchradd.  

 Dywedodd y Swyddogion fod dibyniaeth  ar ddatganiadau i gefnogi plant yn 
cael ei leihau a bydd PEP yn cymryd eu lle.  
Bydd cyfnod pontio ac ar hyn o bryd mae datganiadau yn cael eu prosesu o 
hyd.  



CYTUNWYD:  Bod y Cadeirydd yn ysgrifennu ar ran y Pwyllgor at yr Aelod Cabinet 
er mwyn cyfleu eu sylwadau a’u harsylwadau. 

101 :   DARPARIAETH ARBENIGOL AR GYFER DISGYBLION CYNRADD AG 
ANAWSTERAU LLEFERYDD AC IAITH, AC AG ANAWSTERAU 
YMDDYGIADOL, EMOSIYNOL A CHYMDEITHASOL 

Rhoddwyd cyfle i’r Pwyllgor glywed barn nifer o ddinasyddion a Chynghorydd sydd 
wedi mynegi ru sylwadau a’u pryderon ynglŷn â'r bwriad i gau Ysgol Meadowbank.  

Croesawodd y Cadeirydd Janette Carr, Faye Dale (Rhiant Disgybl), Diana James 
(Athrawes), Susanne Grover (cyn Bennaeth Ysgol Meadowbank) a’r Cynghorydd 
Jane Cowan i’r cyfarfod, a gwnaethant i gyd annerch y Pwyllgor.

Rhoddodd Janette Carr y wybodaeth ganlynol i’r Aelodau:

 Amlinelliad byr o’r strategaeth ADY

 Manylion o holiadur Afasic Cymru a anfonwyd at bob ysgol gynradd, i geisio 
gwybodaeth am nifer o faterion: 

o Nododd 75% o’r rhieni, fel rhieni sy'n ceisio cefnogaeth am anghenion 
iaith a lleferydd, ni chynigiwyd lleoliad iddynt mewn darpariaeth iaith a 
lleferydd fel opsiwn i’w ystyried ac ar gyfer y rhieni hynny sy’n ceisio 
darpariaeth arbenigol, dywedwyd wrthynt nad oes lle. 

o Nododd 95% nad yw athrawon yn yr ysgol yn teimlo bod ganddynt yr 
adnoddau i addysgu plant sydd ag anghenion iaith a lleferydd difrifol yn 
effeithiol.

 Mae lle yn ysgol Meadowbank yn costio tua £25,000 y flwyddyn, ac mae lle yn 
yr ysgol gynradd leol yn costio tua £3,600.  Mae'n bosibl y gallai costio'n 
sylweddol fwy ar gyfer lleoliad y tu allan i'r sir.

 Mae plant sydd ag Anghenion Iaith a Chyfathrebu Difrifol (SLCN) mewn mwy o 
berygl o gael eu gwahardd o'r ysgol ac mae gan 60-90% o bobl ifanc sydd yn 
y system cyfiawnder ieuenctid SLCN, ac ni chafodd llawer ohonynt eu 
hadnabod yn flaenorol cyn troseddu.

 Mynegwyd pryderon y bydd y Cyngor yn colli'r holl arbenigedd, gwybodaeth a 
staff arbenigol wrth i Meadowbank gau. 

Rhoddodd Diana James y wybodaeth ganlynol i’r Aelodau:

 Mae hi’n athrawes yn Ysgol Arbennig Meadowbank ers 14 o flynyddoedd a 
rhoddodd fanylion o’i chymwysterau.  

 Amlinelliad o’r rôl y mae Meadowbank yn ei chwarae o ran darparu addysg 
statudol i blant sydd â namau iaith a lleferydd difrifol a dwys.  



Mae plant sydd â nam iaith penodol (SLI) ar ben pellaf y sbectrwm ac mae 
gofyn am wybodaeth, dealltwriaeth a strategaethau hynod o arbenigol er 
mwyn cefnogi eu hanghenion dwys a chymhleth.  

 Ceir plant yn ysgol Meadowbank nad oes ganddynt unrhyw iaith o gwbl, maent 
yn gwneud synau yn unig.  
Efallai eu bod yn gwneud synau, ond mae’n rhaid iddynt gael eu haddysgu i 
wneud hynny; ceir plant sydd wedi dysgu dweud nifer o synau gwahanol ond 
mae’r synau hyn wedi’u cymysgu felly mae’n ymddangos eu bod yn siarad 
iaith dramor; a hefyd ceir plant a all ddweud llawer o eiriau'n glir ond wrth 
iddynt roi'r geiriau hyn at ei gilydd mewn brawddeg, mae'r geiriau allan o drefn 
ac yn gymysglyd sy'n arwain at neges nad yw'n gwneud synnwyr.  Esboniwyd 
bod mwyafrif y plant hyn sydd ag SLI pur o ddeallusrwydd cyfartalog.

 Defnyddir strategaethau ymddygiadol cadarn ond teg yn gyson. Wrth i’r 
plentyn ymateb i raglen ymyrraeth a gynllunnir yn ofalus, sy’n gweddu i'w 
hanghenion ymddygiadol a chyfathrebu, gallant lwyddo yn y ddau faes. 
 

Rhoddodd Faye Dale y wybodaeth ganlynol i’r Aelodau:

 Gall y broses rhoi datganiad gymryd rhwng 6 a 12 mis.  Dywedir wrth rhieni 
nad yw’n bosibl cael datganiad ar gyfer problemau iaith a lleferydd oherwydd y 
gall ysgolion prif ffrwd gynnig cefnogaeth, a heb ddatganiad, nid yw'n bosibl 
cael lle yn Meadowbank

 Ceir oedi o ran aros i glywed a gaiff datganiad ei dderbyn, ac wedyn bydd y 
plentyn yn ynysig ac yn cael ei adael i straffaglu mewn ysgol prif ffrwd lle y 
bydd yn agored i niwed ac yn methu cyfathrebu 

 Mae rhai rhieni wedi cael asesiadau preifat sy’n costio tua £12,000.
 Nid yw’n ymddangos fod yr awdurdod yn dweud wrth rieni am Meadowbank, 

neu dywedir wrthynt nad oes lleoedd yn Meadowbank.
 Nid oes gan gynorthwywyr addysgu mewn ysgolion prif ffrwd ddigon o brofiad.  

Yn aml, ni all plant ddilyn gwersi oherwydd anawsterau iaith – maent yn 
syrthio fwyfwy ar ei hôl hi o gymharu â'u cyfoedion ac yn mynd yn darged i 
gael eu bwlio.  

Dywedodd y Cynghorydd Cowan, er eu bod yn ymwybodol o’r cyfyngiadau ariannol, 
eu bod yn credu y dylai’r ysgol aros ar agor, ac mewn gwirion, dylai gael ei hehangu.   

Cafodd y Pwyllgor gyfle i wneud sylwadau, ceisio eglurder neu godi cwestiynau ar y 
wybodaeth a dderbyniwyd.  Ceir crynodebau o’r trafodaethau hynny isod:

 Dywedodd Suzanne Glover wrth yr Aelodau y bu'n bennaeth ar Ysgol 
Meadowbank ers 23 o flynyddoedd.  
Pe bai’r ysgol yn cau, byddai’r plant yn dioddef, byddent yn straffaglu mewn 
addysg prif ffrwd ac ni chaiff y strategaeth sy’n ofynnol ar gyfer y plant hyn eu 
rhoi ar waith, ac felly bydd cynnydd o ran lleoliadau amhriodol.  Ni fydd 
ysgolion prif ffrwd yn gallu ymdopi a phan fydd hynny wedi dod yn amlwg, 
bydd Meadowbank wedi cael ei chai ac wedi'i cholli i'r plant hynny sy'n elwa 
arni.  

 Dywedwyd wrth yr aelodau, ym 1967 roedd 35 o leoedd yn yr ysgol a chadwyd 
2 le fel lleoedd asesu; cafodd hynny ei gynyddu i 42 ar un adeg.  



Yn ogystal roedd bloc preswyl yn yr ysgol.  

 Mae hi’n credu bod y berthynas rhwng yr awdurdod a’r ysgol wedi chwalu

 Cododd yr Aelodau bryderon am yr hyn a ymddengys yn ddiffyg ymgynghori 
â’r ysgol.

CYTUNWYD:  Bod y Cadeirydd yn ysgrifennu ar ran y Pwyllgor at yr Aelod Cabinet 
er mwyn cyfleu eu sylwadau a’u harsylwadau. 

102 :   ADRODDIAD GORCHWYL A GORFFEN DRAFFT AR GAMFANTEISIO'N 
RHYWIOL AR BLANT YNG NGHAERDYDD 

Croesawodd y Cadeirydd Alison Jones (Swyddog Craffu) i’r cyfarfod er mwyn 
cyflwyno adroddiad y Grŵp Gorchwyl a Gorffen ar Gamfanteisio’n Rhywiol ar Blant. 

CYTUNWYD:  I ardystio’r adroddiad i’w gyflwyno i’r Cabinet.  

103 :   ADRODDIAD GRWPIAU TASGAU DRAFFT AR YMWELIADAU AG 
YSGOLION SY'N ACHOSI PRYDERON 

Rhoddodd Martyn Hutchings (Prif Swyddog Craffu) y newyddion diweddaraf i’r 
Aelodau am ganlyniad y gyfres ddiweddaraf o ymweliadau ag ysgolion sy’n peri 
pryder.  

CYTUNWYD:  I gymeradwyo’r adroddiad i’w gyflwyno i’r Cabinet.

104 :   ADRODDIAD BLYNYDDOL DRAFFT Y PWYLLGOR AR GYFER 2015/2016 

Cyflwynodd Martyn Hutchings (Prif Swyddog Craffu) yr Adroddiad Blynyddol.  

CYTUNWYD:  I gymeradwyo’r Adroddiad Blynyddol.

105 :   DYDDIAD Y CYFARFOD NESAF 

Bydd cyfarfod nesaf y Pwyllgor Craffu Plant a Phobl Ifanc ar 27 Medi 2016 am 4.30 
pm

The meeting terminated at 6.45 pm

